
				ఈ పుట అచ్చుదిద్దబడ్డది



		
ధృతి సదాగతినైన ధిక్కరించెడి శీఘ్ర

             తరశక్తి గన్న తత్తళ్లచేత

శరశరాసననిస్త్రింశశక్తిఖేట

కాదిఘనసాధనస్థితి యతిశయిలఁగ

నేనె చనియెద నేజాడనైనగాని

యకట! నాచిన్నరాజిత ననచలేను.

	క.	
ఏ నీ కెదిర్చి యాడం

గా నెంతటి దండిచక్రిగానే గిరిజా

జానింగానే స్రష్టం

గానే నన్గానికరాన గడతేర్చఁగదే.

	క.	
అని చింతించఁగ దశరథ

జననాయకహేళిఁ గాంచి జటిలాగ్రణి తా

ఘనజలధరగర్జాత

ర్జనకృన్నయసరణి నాడె సరసస్థితిచేన్.

	చ.	
ఇలఖలరాజ శిక్ష రచియించఁగ నాశ్రితరాజసంతతిన్

గలితదయారసక్రియల గాఁచిన రాఁ గడతేర్చ నన్నిఁటన్

గలిగిన శేషశాయి క్షితికాంత నరాకృతి గాఁగ గట్టెదన్

దలఁచఁగ నేటి కీస్థితి యథాస్థితిగా నరయంగరాదటే.

	క.	
తెలియక నీరాచనెలల్

కలన నరిచ్ఛటలనెల్లఁ గండ్రించిన యా

తల నధికతరజయశ్రీ

లలరఁగఁ దిరిగిచనఁగలరయా! యజతనయా.

	ఆ.	
అనిన నెట్టకేల కంగీకరించి తా

దాశరథిని నతని దాయి నీయఁ

కలిసి రాజధాని గాధేయఋషియును

గదలె నాఁటనాఁట గానఁ జేరి.

